
Għotja fuq ix-xiri ta’ Sistemi ta’ Enerġija Rinnovabbli fis-Settur Domestiku 
– Sejħa 2026/RES 
 
Linji Gwida għall-Applikanti 

Din l-iskema ta’ għotja tnehdiet sabiex tinkoraġġixxi iktar l-użu ta’ sorsi ta’ enerġija 
rinnovabbli fis-settur domestiku. Din l-iskema hija ffinanzjata minn Fondi Nazzjonali. 
 
 

SKEMA TA’ GĦOTJA 
  

Introduzzjoni 
 
L-applikazzjoni għal għotja ssir mill-Applikant, kif definit f’dawn il-linji gwida, u l-
kundizzjonijiet u l-arranġamenti kuntrattwali jsiru bejn l-Applikant u l-amministratur tal-
iskema (ir-Regolatur għas-Servizzi tal-Enerġija u l-Ilma). Il-formola ta’ applikazzjoni hi 
maqsuma f’żewġ partijiet: 
 
 
 Parti A tikkonċerna l-applikazzjoni għall-għotja, li trid timtela’ mill-Applikant QABEL 

ma tinxtara t-teknoloġija.  
 Parti B hija t-talba għar-rimbors, li trid timtela’ mill-Applikant WARA li tkun inxtrat is-

sistema (inkluż il-ħlas, l-installazzjoni u l-kummissjonar tat-tagħmir). 
 
 
Importanti li wieħed jinnota li l-applikazzjonijiet (Parti A (Applikazzjoni għall-Għotja), u Parti 
B (Talba għar-Rimbors)) għandhom jiġu sottomessi online, bil-posta jew bl-idejn fl-uffiċini 
tar-REWS matul il-perjodu stabbilit fl-Avviż fil-Gazzetta tal-Gvern.  
 

 
Parti A tiġi pproċessata u l-fondi disponibili għandhom jiġu allokati skont l-Avviż tal-Gazzetta 
tal-Gvern.  

Kif Tapplika għal din l-Iskema ta’ Għotja RES 
 
L-Ewwel Pass 
 
Huwa importanti li l-Applikant jaqra s-sezzjonijiet kollha ta’ dawn il-Linji Gwida, kif ukoll il-
kundizzjonijiet relatati ma’ din l-iskema fid-dettall. 
 
It-Tieni Pass 
 
Huwa rekkomandat li l-Applikant jeżamina d-domanda tal-elettriku fid-dar, l-ispazju fuq il-bejt 
u l-espożizzjoni tax-xemx, sabiex ikun determinat it-tip u l-kobor addattat tas-sistema li hemm 
bżonn. 
 
It-Tielet Pass 
 
Hija r-responsabbilità tal-Applikant li jiżgura konformità mal-linji gwida tal-Awtorità tal-
Ippjanar (PA) u mal-permessi tal-ippjanar relevanti għall-installazzjoni ta’ tagħmir ta’ enerġija 
rinnovabbli1 (fejn applikabbli). Jekk ikun hemm xi dubji, huwa tal-parir li jiġi kkonsultat perit. 
 
Ir-Raba’ Pass 
 
Imla Parti A tal-formola tal-applikazzjoni għall-iskema ta’ għotja, u ssottomettiha lir-Regolatur 
għas-Servizzi tal-Enerġija u l-Ilma (REWS) flimkien mad-dokumentazzjoni kollha meħtieġa, 
online, bil-posta jew personalment bl-idejn fl-uffiċini tar-REWS.  
 
Il-Ħames Pass 
 
F’każ li l-applikazzjoni tiġi aċċettata: 
 
Jekk il-kriterji tal-iskema jkunu sodisfatti u l-applikazzjoni tintlaqa’, l-Applikant jirċievi ittra 
ta’ offerta tal-għotja permezz ta’ email. F’dan l-istadju l-Applikant jista’ jixtri u jinstalla s-
sistema. Id-dettalji tal-applikazzjonijiet li jintlaqgħu jistgħu jiġu ppubblikati fuq is-sit 
elettroniku tar-REWS. 
 
F’każ li l-applikazzjoni tiġi miċħuda: 
 
Ittra ta’ ċaħda tintbagħat lill-Applikanti li ma jkunux konformi. F’din l-ittra tiġi indikata r-
raġuni għalfejn l-applikazzjoni tkun ġiet miċħuda. Talbiet għal reviżjoni tad-deċiżjoni minn 
Applikanti miċħuda jiġu assessjati mill-Kumitat ta’ Reviżjoni, maħtur speċifikament sabiex 
jikkonsidra oġġezzjonijiet dwar deċiżjonijiet meħuda taħt din l-iskema. L-Applikanti jiġu 
infurmati bid-deċiżjoni tal-Kumitat ta’ Reviżjoni. 
 
 
Is-Sitt Pass 
 
Meta l-installazzjoni tat-tagħmir tkun lesta, l-Applikant għandu jimla’ Parti B (Talba għar-
Rimbors), inkluż id-dokumentazzjoni kollha meħtieġa. Parti B trid tasal għand ir-REWS sa 
mhux iktar tard mid-data indikata fl-ittra tal-offerta ta’ għotja. Jekk jogħġbok kun żgur li l-
pagamenti mill-Applikant lill-bejjiegħ isiru permezz ta’ trasferiment bankarju, jew b’ċekk jew 
b’xi metodu simili traċċabli, u l-flus jinħarġu minn kontijiet f’isem l-Applikant (l-applikant biss 
jew flimkien ma’ membri oħra li jgħixu fl-istess dar). Trasferimenti minn kontijiet bankarji li 
jindikaw użu għal raġunijiet mhux residenzjali (eż. negozju) (fl-isem tal-kont jew tad-detentur 
tal-kont) mhumiex eleġibbli. 

 
1 Disponibbli online minn: Planning Authority Guidelines 

Is-Seba’ Pass 
 
Wara li jirċievi Parti B mingħand l-Applikant, ir-Regolatur għas-Servizzi tal-Enerġija u l-Ilma, 
jassessja t-talba għar-rimbors u d-dettalji tas-sistema installata, meta mqabbla mal-
informazzjoni provduta fl-applikazzjoni oriġinali ta’ qabel ma nxtrat is-sistema (Parti A tal-
applikazzjoni).  
 
It-Tmien Pass 
 
Il-pagamenti tal-iskema tal-għotja jkunu pproċessati wara li r-Regolatur għas-Servizzi tal-
Enerġija u l-Ilma jkun irċieva Parti B – Talba għar-Rimbors, mimlija kollha kemm hi u b’mod 
korett, inkluż id-dokumentazzjoni kollha meħtieġa. L-għotja titħallas lil Applikant/Fornitur 
permezz ta’ trasferiment bankarju. Għal dan il-għan ir-REWS jagħmel użu mid-dettalji bankarji 
pprovduti mill-Applikant. Hija r-responsabbilità tal-Applikant li jiżgura li d-dettalji tal-kont tal-
bank ikunu korretti. 
 
Id-Disa’ Pass 
 
Wara li jkun sar il-ħlas, l-Applikant xorta jkun meħtieġ jipparteċipa fi kwalunkwe awditjar li 
jista’ jsir matul il-perjodu ta’ durabilità. 
 
 
Kundizzjonijiet tal-Iskema ta’ Għotja 
 
 
1. Interpretazzjoni 
 
F’din l-iskema, sakemm il-kuntest ma jirrikjedix mod ieħor: 
 
‘Applikant’ tfisser kwalunkwe persuna, li hi residenti f’Malta u li għandha 18-il sena jew aktar 
fid-data tal-applikazzjoni, u li ressqet applikazzjoni għal għotja skont it-termini ta’ din l-
iskema; 

‘applikazzjoni’ tfisser applikazzjoni għal għotja, magħmula skont kif mitlub mir-Regolatur u 
skont it-termini ta’ din l-iskema; 

‘Regolatur’ u ‘REWS’ ifissru r-Regolatur għas-Servizzi tal-Enerġija u l-Ilma; 

‘konformità mar-rekwiżiti tal-permess tal-ippjanar’ tfisser li l-installazzjoni tas-sistema tal-PV 
(u l-binja fejn is-sistema hi installata) huma konformi ma’ permess ta’ żvilupp validu, jew li hu 
żvilupp permess taħt l-Ordni dwar in-Notifikazzjoni dwar Żvilupp;  

‘data tax-xiri’ tfisser id-data tal-aħħar irċevuta fiskali li tirreferi għall-pagament sħiħ tal-prezz 
tax-xiri; 

‘użu domestiku’ tfisser l-użu tas-sistema fi proprjetà residenzjali, liema proprjetà tintuża mill-
applikant għal skopijiet residenzjali jew ta’ abitazzjoni, u li ma tinkludix l-użu minn sidien tal-
kera jew żviluppaturi, jew persuni li jwettqu attività ekonomika (ħlief għall-ġenerazzjoni tal-
enerġija elettrika minn sistemi fotovoltajiċi) fil-post fejn se tiġi installata s-sistema; 

‘perjodu ta’ durabbiltà’ tfisser ħames snin wara li l-refużjoni tal-għotja tkun ġiet iddepożitata 
fil-kont bankarju tal-applikant; 

‘data effettiva’ tfisser kwalunkwe data meta jkunu qed jintlaqgħu l-applikazzjonijiet kif indikat 
fl-Avviż fil-Gazzetta tal-Gvern; 

‘Produzzjoni Annwali ta’ enerġija elettrika f’kilowatt fis-siegħa kull sena (kWh/sena)’ tfisser il-
produzzjoni mistennija ta’ enerġija annwali għas-sistema fil-post tal-installazzjoni, skont kif 
ikkalkulat mill-bejjiegħ bħala produzzjoni medja għal kwalunkwe sena fil-perjodu tal-ewwel 
ħames snin minn meta tiġi installata;  

‘irċevuta fiskali’ tfisser irċevuta kif definita fit-Tlettax-il Skeda ta’ Kapitlu 406 – l-Att dwar it-
Taxxa fuq il-Valur Miżjud, Att XXIII tal-1998 kif sussegwentement emendat – u tinkludi wkoll 
kwalunkwe regolament maħruġ taħt l-istess Att; 

‘Malta’ tfisser il-Gżejjer Maltin; 

‘Membri tal-istess dar’ ta’ persuna huma dawk il-persuni li ordinarjament jgħixu fl-istess 
residenza – sew jekk huma qraba tal-Applikant jew ta’ xulxin u sew jekk ma jkunux; 

‘sid’ tinkludi ‘sidien konġunti’, ‘enfitewta’ tinkludi ‘enfitewti konġunti’ u ‘kerrej’ tinkludi 
‘kerrejja konġunti’, u ‘enfitewta’ tinkludi ‘sub-enfitewta’ u ‘kerrej’ tinkludi ‘sub-kerrej’; 

‘proprjetà’ tfisser il-post fejn hi installata s-sistema; 

‘sistema tal-PV’, ‘sistemi tal-PV’, ‘sistema’, ‘sistemi’ jew ‘tagħmir’ ifissru teknoloġija eliġibbli 
kif speċifikat fi bnadi oħra f’dawn il-linji gwida; 

‘data tat-terminazzjoni’ tkun tfisser id-data meta ma jiġux ipproċessati aktar applikazzjonijiet, 
kif indikat fl-Avviż fil-Gazzetta tal-Gvern; 

‘terminazzjoni tal-iskema’ tfisser id-data meta l-iskema li qed tiġi implimentata mir-REWS 
tingħalaq; 

‘int’ jew ‘tiegħek’ jirreferi għall-individwu msemmi bħala l-Applikant fl-applikazzjoni. 

 
2. Ambitu ta’ applikabilità 
 
Din l-Iskema tapplika għall-ispiża eliġibbli li tkun intnefqet għax-xiri ta’ teknoloġija eliġibbli 
mixtrija minn Applikant eliġibbli u li ġiet installata u qed topera b’mod sħiħ f’Malta, li għaliha 
tkun saret applikazzjoni f’data effettiva u liema applikazzjoni tkun ġiet approvata mir-REWS. 
Ma jitħallsux għotjiet fir-rigward ta’ teknoloġiji installati f’caravans, dgħajjes, boathouses jew 
partijiet minn bini li mhux għal użu residenzjali. 

 
 3. Applikant Eliġibbli 
 
Din l-iskema partikolari hi miftuħa biss għal individwi privati (persuni fiżiċi) għall-użu fuq il-
proprjetajiet residenzjali tagħhom, u għal organizzazzjonijiet li ma jwettqux attività ekonomika 
għajr għall-ġenerazzjoni tal-enerġija elettrika minn sistemi fotovoltajiċi għall-użu fuq residenzi 
komunali. 
 
Sabiex ikun eleġibbli, Applikant: 
 

- irid ikollu permess tal-ippjanar (fejn meħtieġ) għall-installazzjoni, qabel ma ssir l-
installazzjoni tas-sistema;  

- irid ikun is-sid jew enfitewta tal-proprjetà JEW is-sid ta’ interess ta’ kera fit-tul tal-
proprjetà (ċjoè perjodu ta’ kirja li jeċċedi l-perjodu ta’ durabbiltà li fadal) bil-kunsensi 

kollha neċessarji mingħand is-sid tal-proprjetà. Jekk l-applikant ikun sid konġunt tal-
proprjetà, l-applikant hu intitolat li japplika għal għotja għan-nom tas-sidien konġunti l-
oħra sakemm dawn ikunu qablu li l-applikant jagħmel dan u sakemm ikun konformi kif 
meħtieġ ma’ dawn it-termini u l-kundizzjonijiet kollha. Il-proprjetà trid tkun użata 
prinċipalment mill-applikant u/jew il-familja tiegħu/tagħha għall-iskop tar-residenza 
privata tiegħu/tagħha stess. L-Applikant mhux intitolat jirċievi għotja jekk il-proprjetà 
hi użata prinċipalment għal skopijiet ta’ negozju, inkluż il-kiri tal-proprjetà fuq bażi 
kummerċjali (anke jekk il-kerrej se juża l-proprjetà għal skop residenzjali); 

- ma jistax jikseb għotjiet jew sussidji oħra għal din is-sistema jew għall-istess 
teknoloġija minn kwalunkwe skema oħra li tinkludi fondi nazzjonali jew pubbliċi bħal 
fondi tal-Gvern ta’ Malta.  L-applikanti li jkunu rċevew għotja għal sistema simili mill-
2010 ‘il hawn mhumiex eliġibbli għal għotja oħra mogħtija taħt din l-iskema. Dan 
japplika ugwalment għall-Applikant jew għal kwalunkwe membru tal-istess dar; 

- m’għandux ikun qed japplika għan-nom ta’ intrapriża u m’għandux ikun sid il-kera tal-
proprjetà fejn hi installata s-sistema; 

- irid jipprovdi lir-REWS dettalji ta’ kont bankarju personali (li juri lill-Applikant bħala 
d-detentur) sabiex l-ammont tal-għotja jkun jista’ jiġi trasferit direttament fil-kont tal-
Applikant; 

- irid jippermetti li organizzazzjonijiet relevanti involuti fl-implimentazzjoni u l-kontroll 
ta’ din l-iskema li jinkludu: REWS u awtoritajiet nazzjonali u awdituri, jispezzjonaw l-
installazzjoni fir-residenza tal-Applikant wara li jkun ingħata avviż xieraq; 

- irid jaċċetta li d-data tal-Applikant flimkien mal-ammont ta’ għotja eliġibbli jistgħu 
jidhru fuq dokumenti pubbliċi jew jiġu ppubblikati fis-sit elettroniku tar-REWS;  

- irid jikkonnetja l-installazzjoni fotovoltajika mal-grid tal-Enemalta u jobbliga/tobbliga 
ruħu/ruħha li t-tagħmir jitħaddem sew u b’mod kontinwu, kif ukoll li ssirlu l-
manutenzjoni; 

- fir-rigward ta’ din is-sistema, ma jsir l-ebda arranġament ma’ organizzazzjonijiet 
indipendenti jew tal-gvern (jew għaqdiet, assoċjazzjonijiet, eċċ) għal offerti, sew jekk 
finanzjarji u sew jekk le, inkluż kwalunkwe prodott jew servizz fosthom rigali, tagħmir 
domestiku, oġġetti jew apparat domestiku ieħor, tagħmir, servizzi, vouchers, skontijiet 
jew sussidji għal gruppi, sussidju fuq self mill-bank, eċċ li ma jkunx indikat b’mod ċar 
fuq il-formola tal-applikazzjoni;  

- m’għandux jeżerċita d-dritt li jikseb, jew ma kiseb l-ebda ħlas lura ta’ taxxa, tnaqqis 
inkluż tnaqqis ta’ kreditu tat-taxxa fuq ix-xiri mit-taxxa fuq il-bejgħ skont it-termini 
tal-Att dwar it-Taxxa fuq il-Valur Miżjud (Kap. 406), jew kwalunkwe rifużjoni ta’ 
taxxa oħra tkun kif tkun deskritta, fir-rigward tal-ispiża eliġibbli magħmula in 
konnessjoni max-xiri tas-sistema. 

 
 
L-Applikant għandu jippreżenta kont tal-elettriku validu, maħruġ f’ismu/isimha għall-proprjetà 
fejn se tiġi installata t-teknoloġija, li juri li t-tariffi tal-elettriku li jitħallsu huma indikati bħala 
residenzjali. L-isem tal-Applikant u l-indirizz tas-servizz għandhom jirreferu għas-sit fejn se 
tiġi installata s-sistema. Id-data tal-ħruġ tal-kont tal-elettriku għandha tkun fl-aħħar 12-il xahar 
qabel id-data tal-applikazzjoni. L-Applikant jista’ wkoll jissottometti dikjarazzjoni ffirmata 
minn uffiċjal tal-Korporazzjoni għas-Servizzi tal-Ilma jew tal-ARMS Ltd li tikkonferma li s-
servizz tal-elettriku jeżisti imma ma jistax jinħareġ kont, u tipprovdi dettalji dwar id-detentur 
tal-kont, l-iskema tal-konsumatur u l-indirizz tas-servizz. 
 
F’każ li jkun hemm ambigwitajiet dwar l-indirizz, tista’ tkun rikjesta u huwa tal-parir li l-
Applikanti jipprovdu site map li tindika b’mod ċar l-indirizz tal-installazzjoni. Din hija rikjesta 
sabiex ikun żgurat li t-teknoloġija installata qiegħda f’residenza lokali, u tippermetti lir-
Regolatur għas-Servizzi tal-Enerġija u l-Ilma (REWS) u organizzazzjonijiet oħra relevanti 
involuti fl-immaniġġjar u l-kontroll tal-fondi sabiex iwettqu spezzjonijiet fuq is-sit. 
 
Membri oħra tal-istess dar ma jistgħux japplikaw għal għotja fir-rigward tal-istess teknoloġija. 
Djar li diġà bbenefikaw minn, jew li għandhom offerta ta’ għotja miftuħa taħt skema simili ta’ 

PV jew l-iskema tal-Battery skont it-tagħmir li se jiġi installat, mhumiex eliġibbli biex 
japplikaw għal għotja. 
 
Nuqqas adekwat ta’ espożizzjoni mix-xemx tal-pannelli fotovoltajiċi, jista’ jwassal għal 
diżkwalifika tal-instalazzjoni jew irkuprar ta’ fondi peress li l-pannelli fotovoltajiċi ma jkunux 
qed jiġġeneraw enerġija. 
 
 
4. Spiża Eleġibbli 
 
L-ispiża li fuqha ssir it-talba trid tkun tirrelata għall-prezz tax-xiri kif jidher fl-irċevuta fiskali 
oriġinali skont it-termini tal-Artiklu 51 tal-Att dwar il-VAT. Dan il-prezz finali għandu 
jikkorrispondi mal-ispiża reali għax-xiri tas-sistema u għandu jirrifletti kull skont, nota ta’ 
kreditu, rigal jew kwalunkwe forma oħra ta’ pagament jew vantaġġ, preżenti jew futur, għall-
benefiċċju tal-Applikant lil hinn mill-prezz tax-xiri reali tat-tagħmir. 
 
L-ispiża totali hija: 
 
Is-somma tal-ispejjeż (inkluż l-VAT) ta’: 

1. Moduli fotovoltajċi;  
2. Inverters;  
3. Struttura; 
4. Tagħmir għall-ħażna tal-batteriji;  
5. Moduli ta’ interfaccja bejn inverters standard u sistemi ta’ ħażna tal-batteriji;  
6. kwalunkwe materjal, xogħlijiet jew spejjeż oħra bħal, iżda mhux limitati għal, 

kwalunkwe spiża ta’ wiring, tisħiħ u installazzjoni;  
7. ċertifikazzjoni;  

 
inqas: 

1. il-valur ta’ skonti jew offerti, finanzjarji jew ta’ natura2, relatati ma’ dan it-tagħmir jew 
sistema;  

2. kwalunkwe garanzija estiża lil hinn mill-garanzija standard (10 snin) li l-installaturi 
huma obbligati jipprovdu mingħajr ħlas;  

3. għal xiri minn barra, id-dazji tal-importazzjoni lokali. Il-prezz għandu jkun muri fuq ir-
riċevuta/i. 

 
 
Dettalji elenkati fl-Istima 
 
Hija r-responsabbiltà tal-Applikant li jiżgura li l-istima tinkludi d-dettalji kollha mniżżlin hawn 
taħt, flimkien mal-identifikazzjoni tal-bejjiegħ (inkluż in-numru tal-VAT) u l-identifikazzjoni 
tal-klijent. Eżempju ta’ kif trid tkun dettaljata l-istima jinstab f’Anness 2. Filwaqt li mhux 
meħtieġ li l-format tal-istimi jkun eżatt bħal dak tal-eżempju anness, stimi li ma jinkludux id-
dettalji kollha elenkati b’mod ċar u identifikabbli u segregati, ma jiġux aċċettati. B’mod 
partikolari dan japplika għall-valur tal-iskontijiet u l-offerti, anke jekk l-ammont ikun żero. 
 

 Id-dettalji tal-kumpanija tal-bejjiegħ inkluż l-isem, indirizz u numru tal-VAT 
 Id-dettalji tal-klijent inkluż l-isem u l-indirizz tal-installazzjoni 
 Numru u data tal-istima 
 Numru ta’ Modules 
 Wattage ta’ kull Module 
 Manifattur u mudell tal-Module 

 
2 Eżempji: kwalunkwe oġġett jew servizz bħal rigali, appliances bojod, oġġetti/apparat ieħor, tagħmir, 
servizzi, vouchers, eċċ. 

 Manifattur u mudell tal-Inverter 
 Manifattur u mudell tas-sistema tal-ħażna tal-batterija  
 Produzzjoni ta’ qawwa elettrika f’kilowatt peak (kWp) 
 Produzzjoni ta’ enerġija elettrika annwali mistennija fil-post tal-installazzjoni 

(kWh/sena) 
 Kapaċità li se tiġi installata (kWh) (applikabbli għas-sistema ta’ ħażna) 
 Spiża għal Modules fotovoltajiċi għal sistema kompluta 
 Spiża tal-Inverter/s 
 Spiża tal-qafas għall-appoġġ 
 Spiża tal-ħażna tal-batterija 
 Spiża ta’ Interface modules bejn inverters standard u l-ħażna tal-batterija 
 (Skontijiet)3 
 (Offerti finanzjarji jew mhumiex)4 
 Spejjeż ta’ installazzjoni, materjal ieħor u ċertifikazzjoni 
 Spejjeż totali 
 Dikjarazzjonijiet li garanzija standard skont l-eżempju f’Anness 3 se tkun provduta, 

flimkien mal-garanzija legali u tal-manifattur 
 
4.1 Sistemi mixtrija mis-Suq Lokali 
 
Ħlasijiet lokali mill-Applikant lill-bejjiegħ għandhom isiru permezz ta’ trasferiment bankarju 
jew b’ċekk jew b’metodu simili li jkun traċċabbli. Pagamenti għandhom isiru biss minn 
kontijiet f’isem l-applikant (l-applikant biss jew l-applikant flimkien ma’ membri oħra tal-istess 
dar). Trasferimenti minn kontijiet tal-bank li jindikaw użu għal skopijiet mhux residenzjali 
(kontijiet tan-negozju) (fl-isem tal-kont jew tad-detentur tal-kont) mhumiex eliġibbli. Il-prova 
tal-ħlas rispettiva tkun l-irċevuta fiskali maħruġa skont il-liġi. L-irċevuta fiskali għandha tiġi 
sottomessa flimkien mal-applikazzjoni ‘Parti B’. L-Applikant għandu wkoll jissottometti 
fattura li telenka d-dettalji tal-prezz totali li jidher fuq l-irċevuta. 
 
4.2 Sistemi mixtrija minn Swieq Barranin 
 
F’każ ta’ xiri minn barra minn Malta, l-ispiża li fuqha ssir it-talba għandha tkun fir-rigward tal-
prezz tax-xiri kif jidher fuq l-irċevuta. L-ispiża li tintalab għandha tkun ibbażata fuq ir-rata ta’ 
konverżjoni indikata fuq it-trasferiment bankarju u għandha teskludi kwalunkwe tariffi tal-
bank. L-ispiża għandha tkun ukoll dokumentata permezz tat-trasferiment bankarju oriġinali 
maħruġ minn istituzzjoni finanzjarja. F’każ ta’ pagamenti magħmulin b’mezzi elettroniċi, 
dokument uffiċjali tal-bank, bħal Rendikont tal-Kont, għandu jiġi ppreżentat. 
 
Nota: F’każijiet bħal dawn, hija r-responsabbiltà tal-Applikant li jiżgura li t-tagħmir jibqa’ 
jopera tul il-perjodu ta’ durabbiltà u li jiżgura li l-garanziji neċessarji u/jew kopertura tal-
assigurazzjoni jinkisbu mingħand il-fornitur. 
 
 
5. Teknoloġija Eliġibbli 
 
Għotjiet taħt din is-sejħa huma disponibbli biss fir-rigward ta’ teknoloġija micro-generation 
minn dawn li ġejjin:- 
 

 sistema solari fotovoltajika ġdida kompluta, konnessjoni tal-grid, b’kapaċità installata 
ta’ iktar minn 1kW;  

 
3 L-iskonti għandhom jitnaqqsu mill-ispiża eliġibbli. 
4 Eżempji: kwalunkwe oġġett jew servizz bħal rigali, white goods, oġġetti/apparat ieħor, tagħmir, 
servizzi, vouchers, sussidju fuq l-imgħax ta’ self bankarju, eċċ. Dawn għandhom jitnaqqsu mill-ispiża 
eliġibbli. 

 sistema ġdida u kompluta ta’ ħażna tal-batterija, b’kapaċità installata ta’ iktar minn 
2kWh. 

 
Applikazzjonijiet għal parts tas-sistemi mhumiex eliġibbli. 
 
Il-mudell u l-manifattur tat-teknoloġija magħżula għandha tkun reġistrata mar-REWS skont l-
Avviż tal-Gvern 52 ta’ 2010 kif emendat. Il-lista tal-manifatturi u l-mudelli reġistrati hija 
aċċessibbli fuq www.rews.org.mt5. Il-manifattur tal-prodott hu l-kumpanija li tagħmel il-
prodott. Il-mudell huwa l-verżjoni tal-prodott li ġie magħżul għal użu. Hija r-responsabbilità 
tal-Applikant li jiżgura li jintużaw prodotti approvati. L-installazzjonijiet kollha fotovoltajiċi 
għandhom ikunu konnessi ma’ grid, u jibgħu hekk matul il-perjodu ta’ durabilità. 
 
 
6. Metodu ta’ applikazzjoni u provi dokumentarji 
 
(i) Applikazzjonijiet taħt din l-Iskema għandhom isiru mill-Applikant permezz tal-formola 

li tinsab fl-Iskeda annessa ma’ din l-Iskema, u għandha tinkludi l-informazzjoni kollha, 
id-dettalji u d-dokumenti kif meħtieġa u msemmija fl-istess formola u skont it-termini 
ta’ din l-Iskema. L-applikazzjonijiet kif sottomessi jkunu l-bażi li fuqha tittieħed id-
deċiżjoni jekk tiġix aċċettata jew le, u ma tistax tiġi mibdula.    

 
(ii) Applikanti prospettivi li għandhom l-intenzjoni li jimportaw is-sistemi b’mod dirett, 

huma mħeġġa li huma stess jirreġistraw is-sistemi tagħhom QABEL ma jagħmlu xi 
impenji. Id-dettalji kollha, tal-bejjiegħ ta’ barra minn Malta, minfejn is-sistema se tkun 
importata, għandhom jingħataw u Parti I tal-formola tal-applikazzjoni għar-
Reġistrazzjoni bħala Bejjiegħ Parteċipanti tista’ tintbagħat permezz ta’ email. Ir-
Regolatur għas-Servizzi tal-Enerġija u l-Ilma jkollu bżonn jivverifika x-xiri kollu li jsir 
minn barra minn Malta.    

 
(iii) Huma biss dawk l-applikazzjonijiet li jinstabu konformi mad-dispożizzjonijiet kollha 

ta’ din l-Iskema li jkunu eliġibbli għall-ħlas tal-għotja. Applikazzjoni ma titqiesx li ġiet 
sottomessa sakemm ma tkunx sħiħa u kompluta, ma tinkludix l-informazzjoni kollha 
jew ma jkollhiex mehmuża magħha d-dokumentazzjoni kollha mitluba. 

 
(iv) Ir-REWS jeħtieġ id-dettalji kollha kemm huma (mimlija fil-formoli relevanti jew 

mehmuża kif mitlub) biex ikun jista’ jevalwa l-applikazzjonijiet, u jirriżerva d-dritt li 
jissospendi l-ipproċessar ta’ applikazzjonijiet li mhumiex kompluti sakemm id-dettalji 
kollha neċessarji jiġu provduti. Ir-REWS jinforma lil kull Applikant affettwat bid-
dettalji meħtieġa sabiex tkun kompluta l-applikazzjoni. Ir-REWS jista’ jikkuntattja 
Dipartimenti tal-Gvern oħra biex jivverifika li l-informazzjoni mogħtija fl-
applikazzjonijiet hija korretta. 

 
NOTA IMPORTANTI: L-applikanti huma avżati biex ma jidħlux f’impenn kontrattwali 
vinkolanti jew inkella jħallsu xi flus (inkluż kwalunkwe depożitu) fir-rigward tax-xiri tat-
teknoloġija jew tat-twettiq ta’ kwalunkwe xogħol ta’ installazzjoni (barra minn ċertu xogħlijiet 
preliminari tal-art jew ċivili) qabel ma jirċievu l-ittra tal-offerta tal-għotja.  
 
 
7. Skadenza Biex Tintalab l-Għotja 
 
L-għotjiet huma validi għal 8 xhur mid-data tal-ittra tal-offerta tal-għotja. Parti B tal-
applikazzjoni għandha tiġi sottomessa lir-REWS fil-limitu taż-żmien indikat fl-ittra tal-offerta 
tal-għotja. 

 
5 Il-lista ta’ apparat rreġistrat tista’ tinkiseb ukoll mill-uffiċċji tar-REWS. 

Huwa rakkomandat bis-sħiħ li wieħed jikkonferma mal-installatur id-data għall-installazzjoni 
tas-sistema magħżula. Jekk l-installazzjoni ma tkunx kompluta fiż-żmien stipulat, l-għotja 
tiskadi u t-talba ma tkunx tista’ ssir. Jekk wieħed ma jistax jintrabat li jinstalla s-sistema fil-
limitu taż-żmien imsemmi hawn fuq, l-applikazzjoni ma titqiesx bħala valida. Estensjonijiet tal-
perjodu tal-installazzjoni jiġu kkunsidrati biss f’każijiet ġustifikati ta’ ċirkostanzi li mhumiex 
fil-kontroll tal-Applikant. 
 
 
8. Għotja pagabbli taħt din l-Iskema 
 
Ir-rata u l-għotja applikabbli huma stipulati fl-Avviż tal-Gazzetta tal-Gvern li fih tħabbret din 
is-sejħa. 
 
 
9. Ħlas tal-Għotja 
 
Jekk il-kriterji kollha jkunu sodisfatti u Parti B – Talba għar-Rimbors tkun ġiet approvata, l-
applikazzjoni tgħaddi għall-pagament, u l-ammont tal-għotja relevanti jitħallas permezz ta’ 
trasferiment bankarju skont id-dettalji bankarji provduti mill-Applikant. L-Applikant għandu 
jipprovdi d-dettalji bankarji korretti lir-Regolatur għal dan l-iskop. L-applikant jista’ jagħżel li 
jipprovdi d-dettalji bankarji tal-fornituri. F’dan il-każ, l-ammont ekwivalenti tal-għotja jitħallas 
direttament lill-fornitur suġġett għall-kunsens tal-applikant. 
 
 
10. Għajnuna mill-Istat 
 
Din l-iskema qed tiġi implimentata f’konformità mar-Regolament tal-Kummissjoni (UE) No. 
2023/2831 ta’ 13 ta’ Diċembru 2023, fuq l-applikazzjoni ta’ Artikli 107 u 108 tat-Trattat fuq il-
Funzjonament tal-Unjoni Ewropea għall-għajnuna de minimis (ir-Regolament de minimis).  
 
L-ammont totali tal-għajnuna de minimis mogħtija lil ‘impriża waħda’ m’għandiex taqbeż l-
ammont ta’ €300,000, fuq perjodu ta’ tliet snin fiskali konsekuttivi. Dan il-perjodu jkopri s-
sena fiskali kkonċernata kif ukoll it-tliet snin fiskali preċedenti. ‘Sena fiskali’ tfisser is-sena 
fiskali kif użata għal skopijiet ta’ taxxa mill-impriża kkonċernata. 
 
Dan il-limitu massimu, jinkludi l-għajnuna kollha mogħtija mill-Istat, taħt din l-Iskema u 
kwalunkwe miżura oħra ta’ għajnuna mill-Istat mogħtija taħt ir-regola de minimis, inkluż 
għajnuna riċevuta mingħand kwalunkwe entità. Kull għajnuna de minimis li rċivejt li taqbeż il-
limitu stabbilit, għandha tkun irkuprata, bl-interessi, mingħand l-individwu li rċieva l-għajnuna.  
 
It-terminu ‘impriża waħda’ tinkludi l-intrapriżi kollha li għandhom tal-inqas waħda (1) minn 
dawn ir-relazzjonijiet li ġejjin flimkien:  
 

a) intrapriża waħda għandha maġġoranza tal-voti tal-azzjonisti jew tal-partijiet 
interessati jew membri li għandhom drittijiet għal vot f’intrapriża oħra;  

b) waħda mill-intrapriżi għandha d-dritt li tappunta jew tneħħi maġġoranza tal-
membri amministrattivi, ta’ ġestjoni jew korp ta’ superviżjoni ta’ intrapriża 
oħra; 

c) intrapriża waħda għandha d-dritt li teżerċita influwenza dominanti fuq 
intrapriża oħra skont kuntratt konkluż ma’ dik l-intrapriża jew għal 
dispożizzjoni fil-memorandum jew artikli tal-assoċjazzjoni tagħha; 

d) waħda mill-intrapriżi, li hija parti interessata fi jew membru ta’ intrapriża oħra, 
tikkontrolla waħidha, skont ftehim ma’ partijiet interessati oħra fi jew membri 

ta’ dik l-intrapriża, maġġoranza tal-partijiet interessati jew membri li 
għandhom drittijiet tal-vot f’dik l-intrapriża.   

 
Intrapriżi li għandhom kwalunkwe relazzjoni imsemmija hawn fuq f’punti minn (a) sa (d) 
permezz ta’ intrapriża waħda jew iktar, għandhom jitqiesu wkoll bħala intrapriża waħda.   
 
Ir-regoli ta’ kumulazzjoni deskritti f’Artiklu 5 tar-Regolament de minimis se jkunu rispettati.  
 
Il-formola tad-dikjarazzjoni ta’ de minimis għandha timtela’ u tiġi sottomessa flimkien mal-
formola tal-applikazzjoni.    
 
 
11. Tul taż-Żmien tal-Iskema 
 
Applikazzjonijiet jibqgħu jintlaqgħu matul id-dati effettivi sakemm dawn ma jiġux 
modifikati/terminati qabel permezz ta’ Avviż fil-Gazzetta tal-Gvern, u jistgħu jiġu mġedda kif 
ikun meħtieġ. Sejħiet ġodda taħt din l-iskema jistgħu jinħarġu sakemm ikun hemm fondi 
disponibbli. 
 
 
12. Emendi fl-Iskema 
 
Ir-Regolatur għas-Servizzi tal-Enerġija u l-Ilma, għandu d-dritt li jagħmel kwalunkwe emendi 
lil din l-Iskema, permezz ta’ notifika fil-Gazzetta tal-Gvern jew joħroġ kjarifiki fir-rigward tal-
Iskema billi jippubblika t-tali kjarifiki fuq is-sit elettroniku tiegħu www.rews.org.mt 
 
 
13. Perjodu ta’ Operazzjoni 
 
L-Applikant għandu jikseb l-awtorizzazzjoni tar-REWS minn qabel għal kwalunkwe tibdil fit-
tagħmir (inkluż il-post u/jew l-operazzjoni), kif ukoll għandu jinforma lir-REWS dwar 
kwalunkwe bidla fid-dettalji ta’ kuntatt matul dan il-perjodu. 
 
Ir-Regolatur irid jiżgura li l-fondi li jamministra jipprovdu ċertu ammont ta’ benefiċċji 
ambjentali. Għal dan il-għan, waħda mill-kundizzjonijiet tal-għotja hi li s-sistema tibqa’ 
installata u tiffunzjona kif iddisinjata, u ma tkunx modifikata sostanzjalment, jew modifikata 
b’tali mod li tiġi degradata l-prestazzjoni tagħha, tul il-perjodu ta’ durabbiltà. Hija 
responsabbiltà tal-Applikant li jiżgura li din il-kundizzjoni tkun sodisfatta. L-Applikant għandu 
jitlob lill-bejjiegħ biex jinkludi garanzija minima ta’ 10 snin fuq is-sistema. Ir-Regolatur għas-
Servizzi tal-Enerġija u l-Ilma jew kwalunkwe parti interessata oħra li tkun involuta fil-ġestjoni 
jistgħu, għaldaqstant, iwettqu spezzjonijiet fuq il-post matul il-perjodu ta’ durabbilità sabiex 
jaċċertaw li t-tagħmir għadu qed jopera. F’ċerti ċirkostanzi, ir-Regolatur għas-Servizzi tal-
Enerġija u l-Ilma jista’ jitlob estensjoni tal-perjodu ta’ durabbilità biex jagħmel tajjeb għal xi 
perjodi meta s-sistema setgħet ma kinitx qed topera.  
 
Installazzjoni ta’ modules addizzjonali jew tneħħija ta’ modules, tibdil fil-modules jew inverter, 
jew tibdil fil-post u/jew il-proprjetarju huma kkunsidrati bħala bidliet sostanzjali, u 
awtorizzazzjonijiet jistgħu jingħataw biss f’ċirkostanzi eċċezzjonali (eżempju: bejgħ tal-
proprjetà, waqfien minħabba ħsara fit-tagħmir). 
 
Jekk il-module, inverter jew is-sistema tal-ħażna tal-batterija tiġrilhom il-ħsara u jinbidlu, ir-
REWS għandu jkun infurmat immedjatament u aġġornat bin-numri tas-serje l-ġodda. L-
Applikanti għandhom jinfurmaw lir-REWS malli jiddeċiedu li jbigħu l-proprjetà fejn hi 
installata s-sistema PV. Bidla fis-sidien hija permissibbli biss f’każ tal-mewt tal-applikant, u 

bejgħ tal-proprjetà, fejn il-kuntratt tal-bejgħ għandu jispeċifika t-trasferiment tal-obbligi mill-
Applikant għas-sid il-ġdid tal-post. 
 
L-aġġornament tal-wattage tal-module (basta li l-module huwa elenkat fuq l-istess ċertifikat 
bħal mudell oriġinali tal-module) mhux ikkunsidrat bħala sostanzjali.  
 
Bidla fil-wattage mhux proċess awtomatiku u jiġi aċċettat biss jekk it-talba tissodisfa dawn il-
kriterji: 

 Talbiet mill-applikanti għandhom isiru permezz ta’ ittra li tagħti r-raġuni għall-bidla 
fil-mudell. Talbiet minn bejjiegħa għan-nom tal-klijenti tagħhom m’għandhomx jiġu 
aċċettati;  

 Il-prezz tas-sistema tal-PV il-ġdida u l-kompenenti tagħha, għandhom ikunu daqs jew 
inqas mill-prezzijiet mogħtija fl-applikazzjoni oriġinali; 

 Il-kapaċità tas-sistema tal-PV il-ġdida għandha tkun daqs jew aktar mill-kapaċità tas-
sistema PV fl-applikazzjoni oriġinali; 

 Is-sistemi ġodda proposti għandhom ikunu konformi mal-linji gwida; 
 Il-proċess għal bidla fil-mudell m’għandux jiġi użat biex wieħed jestendi l-perjodu ta’ 

validità tal-offerta tal-għotja. Kwalunkwe bidliet fil-mudelli għandhom ikunu installati 
matul il-perjodu ta’ validità tal-offerta tal-għotja oriġinali skont l-ewwel ittra tal-offerta 
tal-għotja;  

 Il-bidla m’għandhiex tkun materjali.  
 

Kull talba tista’ tiġi analizzata skont il-punti msemmija hawn fuq. Id-deċiżjonijiet jittieħdu 
skont il-każ. 
 
 
14. Garanziji ta’ oriġini u miżati feed-in 
 
Sid ta’ sistema li għaliha l-offerta tal-għotja ġiet imħallsa, m’għandux ikunu awtomatikament 
eleġibbli għal kwalunkwe garanziji ta’ ċertifikat ta’ oriġini jew għal kwalunkwe tibdil fl-
istrutturi tat-tariffa għax-xiri (mill-operatur tad-distribuzzjoni tas-sistema – Enemalta) ta’ 
elettriku ġġenerat mis-sistema. 
 
 
15. Awditjar u Kontroll 
 
Ir-REWS u awtoritajiet nazzjonali oħra li huma involuti għandhom id-dritt li jivverifikaw li 
kwalunkwe għotjiet imħallsa mir-REWS taħt din l-iskema jintużaw għall-iskopijiet intenzjonati 
mill-istess skema ta’ għotja. Għaldaqstant, l-Applikant għandu jiżgura l-konformità mar-
rekwiżiti ta’ żamma ta’ rekords u spezzjoni kif spjegati fil-paragrafi li ġejjin. 
 
(a) L-applikanti għandhom iżommu rekord tad-dokumentazzjoni kollha relevanti miksuba fir-
rigward tat-teknoloġija u l-installazzjoni tagħha, inkluż b’mod partikolari kwalunkwe stimi 
minn installatur/i relevanti jew kwalunkwe kuntratturi oħra involuti fix-xogħol ta’ 
installazzjoni, numri tas-serje u l-mamma taċ-ċekkijiet/dokumenti tat-trasferimenti bankarji. L-
applikanti għandhom iżommu dawn ir-rekords matul il-perjodu ta’ durabbiltà kollu. Applikanti 
li ngħataw għotja għandhom ukoll jippermettu li rappreżentanti awtorizzati tar-REWS u/jew 
aġenti tagħha u/jew kwalunkwe organizzazzjoni involuta fil-ġestjoni u l-kontroll tal-fondi 
jispezzjonaw it-tagħmir u jieħdu kopji ta’ dawn ir-rekords. Avviż xieraq għandu jingħata għal 
dawn iż-żjarat.  
 
(b) Applikanti li ngħataw għotja jimpenjaw ruħhom li jipprovdu kull informazzjoni 
addizzjonali u kooperazzjoni, kif jista’ jitlob ir-REWS għall-finijiet ta’ monitoraġġ tal-użu tal-
enerġija tal-proprjetà u/jew il-prestazzjoni tat-teknoloġija. Ir-REWS ikun intitolat juża din l-
informazzjoni għal skopijiet, fost l-oħrajn, ta’ pubblikazzjoni ta’ rapporti fir-rigward tat-

teknoloġija relevanti fil-parametri tal-leġiżlazzjoni dwar il-protezzjoni tad-data. Din l-
informazzjoni tista’ tiġi trażmessa lil entitajiet oħra rilevanti tal-Gvern għall-istess skopijiet. 
 
(c) Jekk is-sistema mhix installata f’post li hu aċċessibbli b’mod raġonevolment sikur, u 
għaldaqstant ikun hemm bżonn li jintuża tagħmir speċjali biex wieħed jivverifika sew is-
sistema, l-awdituri jistgħu jitolbu li dak it-tagħmir jiġi provdut mill-applikant.  
 
 
16. Pubbliċità 
 
L-applikanti għandhom ikunu jafu li l-element ta’ għotja ta’ din l-iskema qed jiġi ffinanzjat 
minn Fondi Nazzjonali. L-ismijiet, indirizzi u informazzjoni oħra, u l-għotja rispettiva li ġiet 
mogħtija, jistgħu jidhru f’dokumenti pubbliċi uffiċjali għal skopijiet ta’ verifiki tal-ġestjoni u l-
kontrolli fuq il-kontribuzzjoni pubblika lill-applikant. 
 
 
17. Protezzjoni tad-Data 
 
Meta individwu jaċċetta l-fondi jkun awtomatikament qed jaċċetta li jiġi inkluż fil-
pubblikazzjoni (elettronika jew mod ieħor) tal-lista tal-Applikanti, flimkien mas-sit u l-għotja 
allokata. 
 
L-informazzjoni personali provduta hija protetta u tintuża skont l-Att dwar il-Protezzjoni tad-
Data. L-informazzjoni mogħtija fuq din il-formola tal-applikazzjoni tkun użata u kondiviża 
minn/mar-Regolatur għas-Servizzi tal-Enerġija u l-Ilma u l-aġenti tiegħu, kif ukoll mal-
Awtorità tal-Ippjanar u kwalunkwe awtoritajiet nazzjonali oħra involuti fil-ġestjoni, 
superviżjoni u kontroll tal-fondi pubbliċi. Ir-REWS jista’ wkoll juża din l-informazzjoni biex 
juri xejriet ta’ trasformazzjoni fis-suq. 
 
L-applikanti għandhom ikunu jafu wkoll li r-Regolatur jista’ jiċċekkja l-informazzjoni mogħtija 
mill-Applikant ma’ awtoritajiet relevanti u/jew entitajiet Governattivi f’Malta u jipprovdi 
dettalji ta’ kuntatt lil Awtorità tal-Ippjanar. 
 
L-awtoritajiet u l-entitajiet rilevanti li magħhom tista’ tinqasam id-data tal-applikant huma 
elenkati fin-nota dwar il-protezzjoni tad-data ppubblikata fil-formola tal-applikazzjoni Parti A. 
 
 
 
18. Konformità mal-leġiżlazzjoni 
 
L-applikanti huma obbligati li jiżguraw li, huma u jwettqu kwalunkwe attività in konnessjoni 
mal-installazzjoni u l-użu tat-teknoloġija, ikunu konformi mal-liġijiet u r-regolamenti kollha 
applikabbli. Din l-għotja hija soġġetta għall-konformità mal-leġiżlazzjoni relevanti, kemm 
nazzjonali kif ukoll tal-UE. Barra minn hekk, l-għotja hi mogħtija lill-Applikant personalment 
u ma tistax tiġi trasferita. L-għotja ma tikkonferixxi ebda drittijiet. Ir-REWS ma jitlef l-ebda 
dritt li għandu taħt dawn it-termini u l-kundizzjonijiet f’każ li ma jeżerċitax tali dritt jew iddum 
biex jeżerċitah. 
 
Is-sistema installata għandha tkun konformi mal-kodiċi tekniċi applikabbli bħall-Kodiċi tan-
Network. Dawn jistgħu jinstabu fuq is-sit elettroniku tal-Enemalta: www.enemalta.com.mt . 
 
L-installazzjoni għandha tkun konformi wkoll bil-permessi meħtieġa tal-ippjanar. Għal din ir-
raġuni, l-instalazzjonijiet jistgħu jiġu spezzjonati mill-Awtorità tal-Ippjanar u l-għotja ma 
tinħariġx jekk l-Awtorità tal-Ippjanar tinforma lil REWS fi żmien għaxart ijiem ta’ ġranet tax-
xogħol li l-installazzjoni mhijiex konformi mal-permessi meħtieġa tal-ippjanar. 

19. Irkupru tal-Għotja 
 
Ir-Regolatur jirriżerva d-dritt li jiċħad l-għotja u, jew jieħu azzjoni legali biex jirkupra l-
ammont mogħti bl-interessi u kwalunkwe spejjeż oħra, f’każ li: 
 
 l-applikant ikun ta informazzjoni skorretta fl-applikazzjoni; u, jew 
 l-applikant jew it-teknoloġija ma jkunux eliġibbli fid-data tal-applikazzjoni, jew ma 

jibqgħux eliġibbli matul il-perjodu ta’ durabbiltà; u, jew 
 l-installazzjoni mhix konformi mal-leġiżlazzjoni jew mar-rekwiżiti regolatorji; u jew  
 l-installazzjoni ma tibqax installata u topera kif iddisinjata matul il-perjodu ta’ 

durabbiltà; u, jew 
 l-applikant ma jżommx rekords jew jonqos milli jippermetti aċċess għall-awditjar matul 

il-perjodu ta’ durabbiltà; u jew 
 ma tiġix osservata xi kundizzjoni tal-iskema; u, jew 
 ikun hemm raġunijiet oħra fejn ikun ċar li l-intezjoni ‘bona fide’ tal-Applikant tkun 

nieqsa. 
 
 
20. Responsabbiltà 
 
Ir-REWS jew kwalunkwe awtorità nazzjonali oħra ma jistgħux u mhumiex qed jiggarantixxu 
jew jissottoskrivu l-prestazzjoni ta’ kwalunkwe teknoloġija, u l-Applikanti għandhom jaċċertaw 
irwieħhom li l-bejjiegħ u/jew l-installatur magħżula mill-istess Applikant jipprovdu l-
informazzjoni kollha neċessarja relatata mal-kopertura tal-garanzija provduta mill-istess 
fornitur/installatur. 
 
F’każijiet fejn l-Applikant u/jew it-tagħmir jitqies/u bħala mhux konformi ma’ kwalunkwe 
dispożizzjoni tal-iskema, l-Applikant ikun obbligat, jew li jibdel it-tagħmir sabiex l-
installazzjoni taqa’ taħt id-dispożizzjonijiet tal-iskema, jew inkella li jirrifondi l-għotja. Sta 
għall-Applikant li jieħu azzjoni legali kontra l-bejjiegħ/fornitur li jkun naqas milli jipprovdi t-
tagħmir kif oriġinarjament mitlub. 
 
Jekk it-teknoloġija ma tinxtarax mingħand bejjiegħ awtorizzat (i.e. tinxtara direttament minn 
barra minn Malta), hija responsabbiltà tal-Applikant li jiżgura li t-teknoloġija tibqa’ topera 
matul il-perjodu ta’ durabbiltà kollu. Ir-REWS jirriżerva d-dritt li jirkupra l-fondi li jkun ħallas 
jekk jirriżulta li din il-kundizzjoni ma tkunx ġiet osservata, irrispettivament mis-sors ta’ dan it-
tagħmir. 

Anness 1 – Dijagramma Sekwenzjali 

Anness 2 – Eżempju ta’ Stima 

 
Dettalji tal-Bejjiegħ (Isem, Indirizz, Numru 
tal-VAT). 

Numru tal-Istima 

Dettalji tal-Klijent 
 

Data 

 

Nikkonferma li s-sistema se tkun koperta b’garanzija standard ta’ 10 snin (skont l-eżempju f’Anness 3 tal-linji gwida 
għas-sejħa 2026/RES) kif ukoll b’garanziji legali u tal-manifattur.  
Firma tal-Bejjiegh: ______________________           Firma tal- applikant: ________________ 

 
6 Naqqas il-valur tal-offerti hawnhekk  
7 Naqqas il-valur tal-offerti hawnhekk 
8 Żid lura l-valur tal-offerti hawnhekk 

Deskrizzjoni  
Numru tal-mudell tas-sistema  
Numru ta’ PV modules  
Wattage għal kull module  
Mudell tal-PV modules  
Manifattur tal-PV modules   
Mudell u Manifattur tal-Inverter  
Mudell u Manifattur tas-Sistema għal Ħażna tal-Batterija  
Produzzjoni ta’ qawwa f’kilowatt peak (kWp)  
Produzzjoni ta’ enerġija elettrika annwali mistennija 
fil-post tal-installazzjoni (kWh/sena) 

 

Kapaċità li se tiġi installata (kWh) (applikabbli għas-
sistema tal-ħażna) 

 

 Mudell/tip Unit 
price 

Kwantità Prezz 
totali 

Modules Fotovoltajiċi għal sistema kompluta     
Inverter / Hybrid Inverter     
Qafas għall-appoġġ      
Interface bejn Inverter Standard u Batterija     
(Skontijiet)     
(Offerti finanzjarji jew mhumiex)6     
Subtotal spiża      
     
 Mudell/tip Unit 

price 
Kwantità Prezz 

totali 
Ħażna tal-Batterija         
(Skontijiet)     
(Offerti finanzjarji jew mhumiex)7     
Subtotal spiża     
     
     
Xogħol tal-idejn tal-installazzjoni     
Materjal tal-installazzjoni - Wiring u komponenti oħra     
Rinfurzar – xogħol strutturali (jekkk ikun il-każ)     
Ċertifikazzjoni     
Offerti finanzjarji jew mhumiex (jekk applikabbli)8     
Spejjeż oħra     
Subtotal spiża      
     
Totali Globali (€)     

Anness 3 – Eżempju tal-Formola tal-Granazija 
 
Sorsi ta’ Enerġija Rinnovabbli u Effiċjenza tal-Enerġija fis-settur domestiku 
Informazzjoni dwar is-Sistema 
 
Din il-garanzija tapplika għal 
 
Isem u Kunjom tal-Applikant: ________________________________________________________ 
Karta tal-Identità/Numru ta’ Dokument ta’ Residenza tal-Applikant: __________________________ 
Indirizz tal-Installazzjoni: ____________________________________________________________ 
                                 _________________________________________________________________ 
 
Deskrizzjoni tat-Teknoloġija: Sistemi Fotovoltajiċi u Inverter Generating / Sistema ta’ Ħażna tal-Batterija 
 
Manifattur: ________________________________________________________________________ 
Numru tal-Mudell tal-PV: _____________________________________________________________ 
Numru ta’ Pannelli: __________________________________________________________________ 
Numru tas-serje tal-Pannelli: ___________________________________________________________ 
                                         _______________________________________________________________ 
                                         _______________________________________________________________ 
Numru tal-Mudell tal-Inverter: ___________________________________________________________ 
Numru tas-serje tal-Inverter: _____________________________________________________________ 
 
Numru tal-Mudell tal-Batterija:___________________________________________________________ 
Numru tas-serje tal-Batterija:_____________________________________________________________ 
 
 
X’inhu kopert 
 
Din il-garanzija ta’ għaxar (10) snin hija soġġetta għat-termini li ġejjin: 
 
Il-komponenti kollha tas-sistema fotovoltajika u inverter generating U l-installazzjoni tas-sistema. 
Il-garantur imsemmi għandu jerfa’ l-ispejjeż kollha tad-dijanjożi, tiswija u bdil ta’ kwalunkwe sistema jew 
komponent tas-sistema (inkluż waqfien tas-sistema minħabba ħsara), b’ebda spiża għall-konsumatur u jkopri wkoll 
il-waqfien tas-sistema minħabba ħsara. Din il-garanzija tkopri wkoll degradazzjoni fil-produzzjoni elettrika; il-
produzzjoni elettrika m’għandiex tiddegrada b’iktar minn għaxra fil-mija mir-rata oriġinali tal-produzzjoni (PTC 
klassifikazzjoni tal-module). 
 
Termini Ġenerali 
 
Din il-garanzija tkopri lix-xerrej oriġinali u lil kwalunkwe xerrejja jew sidien sussegwenti, fl-istess post matul il-
perjodu ta’ garanzija. Din il-garanzija hija effettiva minn __________________ (data tat-tlestija tal-installazzjoni 
tas-sistema). 
 
Il-bejjiegħ jista’ jipprovdi garanziji addizzjonali oltre din il-garanzija. Madankollu, xejn mill-kontenut ta’ tali 
garanziji jew ftehim speċjali bejn il-partijiet ma jista’ jnaqqas l-effetti ta’ din il-garanzija, jew jistipula li l-
bejjiegħ mhu responsabbli għall-ebda garanzija. 
 
Esklużjonijiet 
Din il-garanzija ma tapplikax għal: 
• Dannu, ħsara jew degradazzjoni tal-produzzjoni elettrika kkawżati għax wieħed ikun naqas milli jħaddem is-
sistema sew jew li jwettaq il-manutenzjoni tas-sistema skont l-istruzzjonijiet stampati provduti mas-sistema. 
• Dannu, ħsara jew degradazzjoni tal-produzzjoni elettrika kkawżati minn kwalunkwe tiswija jew bdil fejn tkun ġiet 
użata part jew servizz li ma ġiex provdut jew awtorizzat bil-miktub mill-garantur. 
• Dannu, ħsara jew degradazzjoni tal-produzzjoni elettrika li jirriżultaw minn użu ħażin mix-xerrej jew minn parti 
terza, inċident, alterazzjoni, użu mhux xieraq, negliġenza jew vandaliżmu, jew minn terremot, nar, għargħar, jew atti 
oħra tan-natura. 
 
Biex Tikseb Servizz taħt il-Garanzija 
Ikkuntattja lil dan il-garantur għal servizz jew istruzzjonijiet: 
Isem: _____________________________________________ Telefown: _________________ 

Kumpanija: __________________________________________  

Indirizz: ___________________________________________ 

Firma: __________________________________________ Data: ____________________ 


